
Gosse tjidtjie, aehtjie jallh  
åerpene skïemtjes



Åvtebaakoe

Daate gærjetje, maam Elisabeth Heldahl jïh Bjørg Eva Skogøy lea  
dorjeme, lea dorjesovveme «Føre var»-prosjekten sjïekenisnie  
Healsoe Noerhtesne. 
Åssjalommese lea dehtie sveerjen gærjeste «Min bok» - maam  
Almastiftelsen bæjhkoehtamme.

Amalie Heldahl jïh Ørjan Johannesen Larsen lægan guvvide dorjeme. 
Åssjaldahke lea gærjetjem gaajhkide maanide vedtedh mej tjidtjie, 
aehtjie jallh åerpene skïemtjegåetesne, men maahta aaj gærjam  
nuhtjedh j jis naan jeatjebh lïhke fuelhkesne skïemtjine sjidtieh.  
Daate maanan gærja, man bijjelen maana jïjtje muana. Dah jïjtjh  
veeljieh maam sijhtieh lohkedh, tjaeledh jallh guvviedidh, men  
maahta viehkiem geerve almetjistie daarpesjidh. 

Maahta aaj gærjetjem nuhtjedh gosse eejhtegh, båehtjierdæjjah  
jallh jeatjebh edtjieh maanine soptsestidh tjidtjien/aehtjien/ 
åerpenen skïemtjelassen bïjre. Åejvieleavloe dellie lea guktie maana 
daam tsiehkiem dååjroe jïh guktie dah maehtieh viehkiem åadtjodh 
åssjaldahkh jïh domtesh gïetedidh. Gærjetje bööremes sjeahta  
maanide 4 jaepien raejeste jïh båarasåbpoe.

© Bjørg Eva Skogøy jïh Elisabeth Heldahl.



Daate  -n gærja

 
 
 
 
 
 
 
Daate gærja dov, jïh lea dan bïjre mïsse gellie maanah  
onterdieh gosse tjidtjie, aehtjie jallh åerpene lea 
skïemtjes. Gaajhke ij leah seammalaakan gaajhkesidie, 
men gærjesne sån mij akt maam datne damtijh.

Maahtah gærjam nuhtjedh guktie jïjtje sïjhth,  
men sååjhtoe datne viehkiem daarpesjh maam akt  
dievhtedh jallh tjaeledh, geerve almetjistie.

Gellene lehkesne sijjie gååvnese gusnie maahtah  
guvviedidh jallh tjaeledh. Desnie jïjtje moenh maam 
sïjhth darjodh.



Manne  jaepien båeries.

Mov leah  voepth.

Mov leah  tjelmieh.

Mov tjidtjien nomme .

Mov aehtjien nomme .

Mov leah  åerpenh.

Dej nommh .

Daesnie maahtah jïjtjemdh guvviedidh.



Maam lyjhkh maanagïertesne/skuvlesne darjodh?  
(guvvedh jallh tjaelieh)

Maam lyjhkh astoe-aejkien darjodh?
(guvvedh jallh tjaelieh)



Naakede mij jeatjahlaakan daelie gosse akte fuelhkesne 
lea skïemtjegåetesne?

Daesnie maahtah guvviedidh jallh soptsestidh dov  
fuelhkien bïjre.



Dïhte guhte skïemtjes mov fuelhkesne lea .

Daesnie maahtah guvviedidh jallh soptsestidh dan bïjre 
fuelhkesne mij skïemtjes.

Naan jeatjebh damth mejgujmie maahtah stååkedidh  
jallh soptsestidh daelie gosse  lea 
skïemtjes? 



Skïemtjegåetesne gellie geerve almetjh mah  
pryöjjadieh guktie datnine jïh dov fuelhkine daelie.  
Dah mah skïemtjegåetesne berkieh leah vaane almetjh  
råakedh mah skïemtjine sjïdteme. Dah aaj vaane 
skïemtjijen fuelhkine soptsestidh.

Dah mah skïemtjegåetesne berkieh maehtieh  
gyhtjelassh vaestiedidh mejtie åtnah. Dah daejrieh  
gaajhkesh mah aktem fuelhkesne utnieh mah skïemtjes, 
stråarkan sjidtieh  jïh ovmessie onterdieh. Dan åvteste 
ih daarpesjh bïlledh gihtjedh dan bïjre mïsse onterdh.

Naakenh dejstie almetjijstie mah skïemtjijem geehtieh 
gosse dïhte lea skïemtjegåetesne leah:



Daesnie maahtah tjaeledh, jallh viehkiem åadtjodh 
maam akt tjaeledh mïsse onterdh.



Gellie ovmessie skïemtjelassh.

Daesnie maahtah tjaeledh doh skïemtjelassh mej bïjre 
daajrah.

Maam skïemtjelasside  åtna?



Åvtelen dïhte mij skïemtjes skïemtjegåatan bööti, dellie 
dagke damtih gaajhke ij lij goh sïejhme gåetesne.

Dïhte mij lea skïemtjes lij dagke stråarkan, sæjloes, 
nahkeren jallh haarmesne.

 skïemtjegåetesne juktie viehkiem  
åadtjodh buerebe sjïdtedh. Skïemtjegåetesne maahta 
bådtjam åadtjodh. Desnie aaj almetjh mah maehtieh 
soptsestidh dejgujmie mah skïemtjes jïh dejtie  
soelkehtidh gosse mij akte geerve domtoe.



Skïemtjegåetesne aaj aeredsbeapmoem, gaskebeap-
moem, gaskebiejjiebeapmoem jïh iehkedsbeapmoem 
byöpmedieh. Såemies lehkesne beapmoem åådtje  
aktene preejresne seangkoebealesne, jïh såemies leh-
kesne gaajhkesh ektesne tjahkasjieh byöpmedieh  
byöpmedimsståaposne.



Daesnie maahtah guvviedidh jallh tjaeledh.



Såemies aejkien skïemtjije skïemtjegåetesne tjuara  
seangkosne gællasjidh mahte abpe tïjjem. Muvhten 
aejkien maehtieh jïjnjh dejstie seamma aatijste  
darjodh goh gåetesne, men læjhkan daarpesjieh 
skïemtjegåetesne årrodh.

Maam vïenhth almetjh mah leah skïemtjes  
skïemtjegåetesne darjoeh?
Daesnie maahtah guvviedidh jallh tjaeledh.



Skïemtjegåetesne gaajhkh skïemtjijh aktem tjiehtjelem 
utnieh gusnie maehtieh lïegkedidh jïh åeredh. Naakenh 
aktem jïjtsh tjiehtjelem utnieh, mearan jeatjebh  
tjuerieh tjiehtjelem  jeatjah almetjinie juekedh mij aaj 
lea skïemtjes. Tjiehtjielisnie seangkoe mesnie skïemtjije 
maahta åeredh, jïh såemies våarhkoeh jïh sijjieh gusnie 
maehtieh vaarjoeh jïh jeatjah aath rijtedh.

Dagke maahtah guvviem guvviedidh maam dïhte mij  
lea skïemtjegåetesne maahta vïedtjesne utnedh sov 
tjiehtjielisnie? Maahtah daesnie jallh jïjtse aarhkesne 
guvviedidh.



Gosse naakenh leah skïemtjegåetesne dellie dej 
maanah/åerpenh maehtieh åadtjodh guessine båetedh.

Såemies aejkien sååjhtoe skïemtjije ij maehtieh  
guessieh dåastodh åvtelen ånnetji vaaseme. Maahta 
årrodh dan åvteste dïhte daarpesje jïjnjem lïegkedidh. 
Dåakterh skïemtjegåetesne muenieh gåessie dïhte mij 
lea skïemtjes maahta guessiem åadtjodh datneste.



Skïemtjegåetesne maahtah vuejnedh guktie 
 . Desnie aaj akte tjiehtjele gusnie  

stååkegaevnieh, gærjah jïh guvviedimmie-aath.  
Dagke maehtede desnie mïnnedh?
Gosse dïhte mij lea skïemtjegåetesne buerebe  
domtoe maehtede dagke ålkone mïnnedh. Dagke dïhte 
aaj maahta gåatan båetedh jïh datnem vaaksjodh.

Dåakterh skïemtjegåetesne muenieh gåessie almetjh 
mah leah skïemtjes orreme lea nuekie tjarres gåatan 
åadtjodh.



Daesnie maahtah guvviedidh jallh tjaeledh.

